
«Հայաստանի Հանրապետության կառավարության 2003 թվականի նոյեմբերի 27-ի թիվ 1714-Ն որոշման մեջ փոփոխություն և լրացում կատարելու մաuին» ՀՀ կառավարության որոշման ընդունման

1. Ընթացիկ իրավիճակը և իրավական ակտի ընդունման անհրաժեշտությունը
Նախագիծը նախապատրաստվել է ՀՀ կառավարության 2003 թվականի նոյեմբերի 27-ի թիվ 1714-Ն որոշումը «Հայաստանի Հանրապետության կառավարության կառուցվածքի մասին» ՀՀ օրենքում և ՀՀ Նախագահի 2002 թվականի մարտի 16-ի ՆՀ-1063 հրամանագրում  կատարված փոփոխություններին համապատասխանեցնելու նկատառումներից ելնելով:
Մասնավորապես, «Հայաստանի Հանրապետության կառավարության կառուցվածքի մասին» ՀՀ օրենքում կատարված փոփոխությունների արդյունքում ՀՀ տարածքային կառավարման և արտակարգ իրավիճակների նախարարությունը վերանվանվել է ՀՀ տարածքային կառավարման և զարգացման նախարարություն, իսկ ՀՀ Նախագահի 2002 թվականի մարտի 16-ի ՆՀ-1063 հրամանագրում կատարված փոփոխությունների արդյունքում Հայաստանի Հանրապետության ֆինանսների նախարարությանը վերակազմակերպվել է և դրանից առանձնացվել է Հայաստանի Հանրապետության կառավարությանն առընթեր պետական եկամուտների կոմիտեն: 
Կատարված փոփոխությունների արդյունքում անհրաժեշտություն է առաջացել համապատասխան փոփոխություններ կատարելու նաև Հայաստանի Հանրապետության կառավարության 2003 թվականի նոյեմբերի 27-ի թիվ 1714-Ն որոշման մեջ: 
2. Առաջարկվող կարգավորման բնույթը
«Հայաստանի Հանրապետության կառավարության 2003 թվականի նոյեմբերի 27-ի թիվ 1714-Ն որոշման  մեջ փոփոխություն և լրացում կատարելու մաuին» ՀՀ կառավարության որոշման նախագծով նախատեսվում է փոփոխել Հայաստանի Հանրապետությունում թմրամիջոցների ու հոգեմետ (հոգեներգործուն) նյութերի շրջանառության և ապօրինի շրջանառության կանխարգելման միջգերատեսչական հանձնաժողովի կազմը՝ պայմանավորված համապատասխան պետական մարմինների կառուցվածքային փոփոխություններով:

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ ոստիկանության ԿՀԴՊ գլխավոր վարչության և ՀՀ ոստիկանության իրավաբանական վարչության կողմից:
4. Ակնկալվող արդյունքը
 «Հայաստանի Հանրապետության կառավարության 2003 թվականի նոյեմբերի 27-ի թիվ 1714-Ն որոշման  մեջ լրացում և փոփոխություն կատարելու մաuին» ՀՀ կառավարության որոշման նախագծի ընդունման արդյունքում Հայաստանի Հանրապետությունում թմրամիջոցների ու հոգեմետ (հոգեներգործուն) նյութերի շրջանառության և ապօրինի շրջանառության կանխարգելման միջգերատեսչական հանձնաժողովի կազմը կհամապատասխանեցվի ՀՀ կառավարության և ՀՀ կառավարությանն առընթեր պետական կառավարման մարմինների կառուցվածքում կատարված փոփոխություններին:

